
Jina Palestina limetoka na Neno la kiyunani Filistia,  lenye maana ya
ardhi ya wafilisti. Kwahiyo ile Filisti inayotajwa kwenye biblia ndio
Palestina unayoisikia sasa.

Lakini Jambo ambalo wengi wanachanganya ni kudhani kuwa wafilisti
walikuwa ni waarabu. Si kweli, kwani waarabu walikuwa ni watoto wa
Ishmaeli kutoka kwa Ibrahimu, lakini wafilisti walikuwepo kabla hata ya
Ibrahimu, na walitokea katika uzao wa Hamu.

Mwanzo10:14 na Wapathrusi, na Wakasluhi; huko ndiko walikotoka
Wafilisti  na Wakaftori.

Watu hawa walikuwa ni wapagani moja kwa moja, na waliabudu miungu
yao mikuu mitatu iliyoitwa Ashtorethi, Baal-zebubu, na
Dagoni.(Waamuzi 16:23, 2Wafalme 1:2, 1Samweli 31:10,)

Wafilisti walikwenda kuweka makazi yao, katika nchi ya Kaanani.
Upande wa kusini, kutoka mto Yordani mpaka ule wa ile habari kubwa
(Bahari ya Mediterenia). Na baadaye kipindi cha akina Samweli wakawa
na miji yao mitano imara iliyoitwa Gaza, Ashdodi, Gathi, Ashkeloni,
Ekroni (1Samweli 6:17, Yoshua 13:3)

Hivyo Ibrahimu alipoitwa na Mungu na kuambiwa aindee nchi ile
aliwakuta tayari wapo, na wameshajiwekea ngome zao (Mwanzo 21:32,
34, 26:1).

Na wana wa Israeli walipokuwa wanavuka kuingia nchi yao ya ahadi
Waliambiwa wawaangamize wakaanani wote, kwasababu wamepewa
nchi yote. Lakini tunaona walipuuzia, na kule kukawia kawia kwao na
kuridhika, Mungu akawaambia watu hawa watakuwa “mwiba” kwao .  

Waamuzi 2:1 Kisha malaika wa Bwana alikwea juu kutoka Gilgali
kwenda Bokimu. Akasema, Mimi nimewaleta ninyi mkwee juu kutoka
nchi ya Misri, nami nimewaleta hata nchi niliyowaapia baba zenu; nami
nilisema, Mimi milele sitalivunja hilo agano langu nililoagana nanyi;  2
nanyi msifanye agano lo lote na hawa wenyeji wa nchi hii; zipomosheni
nchi madhabahu zao; lakini hamkuisikia sauti yangu; je! Mmefanya haya
kwa sababu gani?  3 Basi kwa ajili ya hayo mimi nilisema zaidi, Mimi
sitawafukuza watoke mbele zenu; lakini watakuwa kama miiba mbavuni
mwenu, na miungu yao itakuwa ni tanzi kwenu.

Na ndivyo ilivyokuwa Yoshua hakuweza kuwatoa wenyeji wote wa
Filisti(Yoshua 11:20-23). Na ndio hao wakaja kuwasumbua baadaye.

Ni wazi kuwa Israeli walipigana vita vingi, lakini moja wa maadui zao

waliokuwa wanawasumbua sana basi ni hawa wafilisti, kwasababu
walikuja kupata nguvu, sio tu ya wingi wa watu, bali pia ya kiteknolojia
katika silaha, kiasi kwamba Israeli ilitegemea kunolewa silaha zao
kutoka Filisti.(1Samweli 13:19-23). Na zaidi sana waliwazidi Israeli hata
kimaendeleo, kwa kipindi kirefu hawakuweza kuwashinda

Na wana wa Israeli walipomkosea Mungu aliwaweka kwenye mikono
yao, wakataabishwa kwa muda mrefu, kisha walipomlilia Bwana,
walinyanyuliwa mkombozi. Ndio hapo tunawaona waamuzi kama wakina
Samsoni, Shamgari, Samweli, Sauli, Daudi.Wakipigana vita vingi sana
na watu hawa.Ambavyo tunavyosoma katika biblia (Waamuzi, Samweli
1&2, Wafalme 1&2,)

Kuanguka kwa wafilisti.

Lakini wakati Israeli inachukuliwa utumwani taifa hili nalo halikupona
lilianguka, katika mkono wa mfalme Nebukreza wa Babeli, na kupotea
kabisa. (Yeremia 47:47, Ezekieli 25:15-17, Sefania 2:4-7).

Tangu huo wakati hakukuwa na taifa rasmi la wafilisti, wala haikuwa
rahisi kuwatambua kwa miaka zaidi ya 2500.  Mpaka ilipofikia mwaka
1948, Taifa la Israeli kuundwa tena kwa mara ya kwanza, eneo hilo la
wafilisti, kusini mwa Israeli, lilikuwa tayari linajulikana kama
“Palestina”

Palestina ya leo ni mahali palipo na mchanganyiko wa jamii mbalimbali
za watu, walio wa asili ya kifilisti wakiwa ni wachache sana, lakini wengi
wao sasa ni waislamu waliohamishiwa hapo na waturuki, kutoka katika
mataifa mbalimbali kati ya karne ya 16-19, pamoja waarabu katika
karne ya 20 ambao nao waliletwa na waingereza.

Hivyo mpaka sasa tunavyoona, ni kwamba Palestina imemezwa zaidi na
dini ya kiislamu na jamii kubwa ya waharabu. Na cha kushangaza ni
kwamba ijapokuwa  jamii ya sasa ni tofauti kabisa,na wafilisti wa
zamani, bado migororo ile ile ya zamani inanyunyuka tena. Kuonyesha
kuwa Neno la Mungu halipiti milele.

Ule mwiba bado utawasumbua wayahudi.

Nini kinaendelea rohoni?

Lakini ipo sababu nyingine ya Rohoni. Kumbuka kuwa hatma ya huu
ulimwengu, itakuwa ni Dunia nzima kusimama kinyume na taifa teule la
Mungu Israeli. Ili Yesu Kristo atokee mawinguni na kuwapigania watu
(Matendo 1:6, Ufunuo 19) .  Na tayari Mungu alishaahidi kuwa atafanya
mataifa yote kuwa kama kikombe cha kulemea,. Ili tu ayachonganishe,
kisha mwisho wake uwe ni yeye kulitetea taifa lake, ndipo huo mwisho
ufike.

Wewe huoni mvuragano huu, unayagusa mataifa yote duniani.

Zekaria 12:3 Tena itakuwa siku hiyo,  nitafanya Yerusalemu kuwa
jiwe la  kuwalemea watu wa kabila  zote;  wote watakaojitwika jiwe
hilo  watapata jeraha nyingi;  na mataifa  yote ya dunia
watakusanyika pamoja juu yake

Unaweza kuona ni jinsi gani tupo mwishoni kabisa mwa dunia. Hii
neema tuliyonayo huku katika mataifa, ndio inafikia ukomo wake, na
kurejea Israeli. Maana Mungu anasema atawarudia watu wake (Warumi
10&11), na kuwaokoa, wakati huo yatakapokuwa yanatendeka unyakuo
utakuwa umeshapita huku kwetu.

Zekaria 12:9 Hata itakuwa siku hiyo, ya kwamba nitatafuta
kuwaangamiza mataifa yote watakaokuja kupigana na Yerusalemu.  10
Nami nitawamwagia watu wa nyumba ya Daudi, na wenyeji wa
Yerusalemu, roho ya neema na kuomba; nao watamtazama yeye ambaye
walimchoma; nao watamwombolezea, kama vile mtu amwombolezeavyo
mwanawe wa pekee; nao wataona uchungu kwa ajili yake, kama vile
mtu aonavyo uchungu kwa ajili ya mzaliwa wake wa kwanza.  11 Siku
hiyo kutakuwa na maombolezo makuu huko Yerusalemu, kama

maombolezo ya Hadadrimoni katika bonde la Megido

Je! Unaishije sasa hivi, Umehubiriwa injili mara ngapi, bado unashupaza
shingo yango? Huko uendako unatarajia ukawe mgeni wa nani. Na
ukweli umeshaujua kuwa tunaishi katika siku za kumalizia, Unyukuo wa
kanisa ni wakati wowote. Huu ni wakati sasa ya kuyathimini maisha
yako ya rohoni, angalia dunia inapoelekea, kufumba na kufumbua
mambo yanabadilika. Uamuzi ni wako. Lakini ikiwa utapenda Yesu
akuokoe, akufanye kiumbe kipya basi fungua hapa upate mwongozo wa
sala ya toba. >>>>> KUONGOZWA SALA YA TOBA

Bwana akubariki.

Shalom.

Tafadhali shea na wengine ujumbe huu;

Pia Kwa maombezi/ Ushauri/ Maswali/ Whatsapp:
Tuandikie katika BOXI la Maoni hapo chini au
Piga namba hizi: +255789001312 au +255693036618

Mada Nyinginezo:

https://wingulamashahidi.org/2020/07/22/kuongozwa-sala-ya-toba/

NIMEAZIMIA KUWAKUSANYA MATAIFA. NIPATE KUWAMWAGIA
GHADHABU YANGU

KUNA NGUVU YA ZIADA KATIKA KULING’ANG’ANIA KUSUDI LA
MUNGU.

Konzo la Ng’ombe ni nini? (Waamuzi 3:31).

Bahari mbalimbali zilizoorodheshwa kwenye biblia.

USIMPE NGUVU SHETANI.

Mataifa ni nini katika Biblia?

UAMINIFU NI KIGEZO KIKUBWA CHA KUTUMIWA NA MUNGU.

Rudi nyumbani

